ANTOLAKETA

Antolamendurako aukerak anitzak dira eta erabilitako metodologiak eta edukiak antolatzeko moduari buruz hartuko diren erabakiek baldintzatuko dute. Antolamenduaren egiturak malgua izan behar du, lan-proposamen desberdinen garapena eta erantzun pertsonalizatuak ahalbidetuz. 

Ikasleei eskaintzen zaizkien hezkuntza inguruneak beren premietara egokituta egon behar dute, egitura jakin horrek askoz ere eraginkorragoak bihurtuko baititu burutzen ditugun esku hartzeak eta ikasle guztien garapen pertsonala eta soziala sustatzen duen giroa sortuko da gelan.

Ikaskuntzan zentratutako lan dinamikak erabiltzeak planifikazio jakin bat eskatzen du espazio, denbora eta ikasleen antolamenduari dagokionez. Ikasle guztien ezaugarriak kontuan hartzeaz gain (hezkuntza premia berezikoak barne), ikasle-ikasle eta ikasle-irakasle arteko elkarrekintza eta komunikazio errazten duen sistema bat behar dugu, aktibo izatea ahalbidetzen duena eta jarduera mota eta baliabide desberdinak erabiltzeko aukera ematen diguna.

Orokorrean, antolamenduak honako ezaugarriak behar ditu izan: 

· Malgua, plantea daitezkeen egoera desberdinetarako balio izateko moduan.
· Irekia, sartu beharko diren aldaketen aurrean.
· Funtzionala eta hezkuntza-ingurunearen ezaugarrietara egokitua.
· Denentzako hezkuntza espazioen indartzailea, irakasleentzako azterketa eta gogoeta-gune gisa baliagarriak izanik.
· ...

